
ᖁᔭᓐᓇᒦᒃ ᐃᒃᓯᕙᐅᑕᓖᒃ, 

 

ᑲᐃᓚᐱ ᓴᖑᔭᐅᕗᖓ ᐃᒃᓯᕙᐅᑕᕆᔭᐅᓪᓗᖓ ᒥᑦᑎᒪᑕᓕᒃᒥ ᓄᓘᔮᓕᕆᔨᕋᓛᑦ 

ᑲᑎᒪᔨᑯᓗᖏᓐᓂ ᑐᖖᒐᓱᒃᑎᑦᑐᒪᓪᓗᒋᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᓄᓇᓕᖕᓂᓪᓗ 

ᐊᓯᖏᓐᓂᑦ ᐊᒃᑐᖅᑕᐅᓯᒪᔪᓂᑦ ᐅᐸᒃᓯᒪᔪᑦ, ᐊᓯᖏᓐᓂᑦ ᑲᑎᒪᔨᐅᔪᓂᑦ ᑎᒥᐅᔪᓂᓐᓗ 

ᑕᕝᕗᖓ ᑲᔾᔮᕐᓇᖅᑐᒧᑦ ᓄᓇᑦᑎᓐᓄᑦ. 

ᑕᐃᔅᓱᒪᓂ  ᕚᕕᓐᓛᓐᑯᑦ ᓴᕕᕋᔭᒃᓴᕐᓂᐊᖅᑏᑦ ᑯᐊᐳᕇᔭᖏᑦ ᐱᔪᓐᓇᐅᑎᑖᖅᑎᓪᓗᒋᑦ No. 

5-ᒥᒃ ᐊᕙᑎᓕᕆᔨᒃᑯᓐᓂᑦ ᑎᓯᐱᕆ 28, 2012-ᒥ ᓄᓘᔮᖕᓂ ᐅᔭᕋᖕᓂᐊᕈᒪᓂᖏᓐᓄᑦ 

ᒪᓕᒐᒃᓴᖃᖅᑎᑕᐅᓪᓗᑎᒃ ᐊᑐᕆᐊᓕᖃᖅᑎᑕᐅᓪᓗᑎᒃᓗ ᑐᓵᑎᑦᑎᓂᖅ 

ᐊᑐᒃᑲᓐᓂᔾᔮᓱᕆᓚᐅᖏᒃᑲᓗᐊᕋᒃᑯ ᐅᑭᐅᓄᑦ 21ᓄᑦ, ᑭᓯᐊᓂᓕ ᑕᕝᕙᐅᓕᕐᒥᒐᑦᑕ 

ᖁᔭᓐᓇᒦᕈᒪᓪᓗᒋᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓵᑎᑦᑎᓂᖃᕈᓐᓇᕐᒪᑕ 

ᑮᓇᐅᔭᓕᐅᕐᓵᓕᔪᒪᓂᕐᒧᑦ ᓄᓘᔮᓕᕆᔨᒃᑯᓐᓂᑦ. 

 

ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᐅᓯᒃᓴᓐᓂᒃ ᐸᕐᓇᒃᓯᒪᒐᒪ ᐅᖃᐅᓯᒃᑯᑦ 

ᐅᖃᐅᓯᕆᓂᐊᖅᐸᒃᑲ ᑎᑎᕋᖅᓯᒪᔪᓂᒃᓗ ᑐᓂᓂᐊᕆᓪᓗᓯ ᐅᖃᓪᓚᒍᑎᓂᐊᕋᒃᑭᑦ 

ᒥᑦᑎᒪᑕᓕᒃᒥ ᓄᓘᔮᓕᕆᔩᑦ ᑲᑎᒪᔨᑯᓗᖏᓐᓂᒃ. 

   

ᑮᓇᐅᔭᓕᐅᕐᓵᓕᓇᓱᖕᓂᕐᒧᑦ ᐃᓚᓕᐅᔾᔭᐅᓯᒪᔪᑦ ᐊᕙᑎᐅᑦ ᐊᒃᑐᖅᑕᐅᓂᐊᕐᓂᖓᓂᒃ 

ᑎᑎᕋᖅᓯᒪᔪᓂ ᓴᖅᑭᑕᐅᓚᐅᖅᑐᒥ ᔫᓂ 2013-ᖑᑎᓪᓗᒍ. ᑎᑎᕋᒻᒪᕆᖏᓐᓂ ᓯᕗᓪᓕᖅᐹᕐᒥ 

(Volume 1), 2-ᖓᓂᑦ 7-ᖓᓄᑦ ᐊᒻᒪᓗ 8-ᖓᓂᑦ 10-ᖓᓄᑦ ᖃᓪᓗᓈᑎᑐᑐᐊᖅ 

ᑎᑎᕋᖅᓯᒪᖕᒪᑕ ᑕᐃᒪᐃᒻᒪᑦ ᑎᓕᐅᓕᖅᐸᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑭᖑᓂᖓᒍᑦ 

ᑕᒪᑐᒪ ᑎᑎᕋᖅᓯᒪᔪᑦ ᐃᓄᒃᑎᑑᖓᔪᐃᓐᓇᐅᑎᖃᑦᑕᖁᓪᓗᒋᑦ ᓄᓘᔮᖕᓄᑦ ᑐᕌᖓᔪᓕᒫᑦ 

ᐊᑐᕐᓗᑎᒃ ᕿᑭᖅᑖᓘᑦ ᐅᐊᖕᓇᖓᑕ ᐅᖃᐅᓯᖏᓐᓂᒃ ᑐᓂᐅᖅᑲᖅᑕᐅᓚᐅᖏᑎᓪᓗᒋᑦ 

ᕚᕕᓐᓛᓐᑯᑦ ᓴᕕᕋᔭᒃᓴᓕᕆᔨᒃᑯᖏᓐᓂᑦ. 

 

ᐱᓕᕆᐊᖑᔪᒪᔪᓄᑦ ᑎᑎᕋᖅᓯᒪᔪᑦ ᓇᐃᓈᖅᓯᒪᔪᑦ ᐊᔾᔨᖏᓐᓂᒃ ᐱᓚᐅᕋᑦᑕ ᐃᓄᒃᑎᑐᑦ 

ᖃᓪᓗᓈᑎᑐᓪᓗ ᐅᖃᓕᒫᓚᐅᕐᖢᑎᒍᓗ ᐊᑕᖏᑦᑎᐊᕐᖢᒋᑦ ᒪᒃᐱᖅᑐᒐᖏᑦ. 

ᓇᓗᓇᕈᓐᓃᓚᐅᕐᒪᑦ ᕚᕕᓐᓛᓐᑯᑦ ᑕᐃᒃᑯᓂᖓ ᐊᕙᑎᐅᑉ ᐊᒃᑐᖅᑕᐅᓂᐊᕐᓂᖓᓄᑦ 

ᑎᑎᕋᖅᓯᒪᔪᑐᖃᐃᑦ ᐱᔭᐅᑐᐃᓐᓇᕐᖢᑎᒃ ᐃᒃᐱᑭᑦᑐᕐᔪᐊᕐᒥᒃ ᐅᖃᖅᓯᒪᔪᑦ ᕿᖖᒍᐊᓂᒃ 

ᑎᑎᕋᖅᑕᐅᑐᐃᓐᓇᕐᓯᒪᓂᖏᓐᓂᒃ. ᕚᕕᓐᓛᓐᑯᑦ ᐅᒃᐱᕈᓱᖏᑉᐸᑕ ᑕᒪᑐᒥᖓ 

ᓇᐃᓈᕐᓯᒪᔪᓂᒃ ᐃᓄᒃᑎᑐᑦ ᐅᖃᓕᒫᑕᐃᑎᑦᑎᓗᑎᒃ ᖃᓪᓗᓇᐅᔭᕈᓐᓇᖅᑐᒧᑦ 

ᑕᐅᑐᒃᑕᐅᑎᓪᓗᒋᑦ ᖃᓪᓗᓈᑎᑑᖓᔪᑦ. 

 

ᓇᐃᓈᖅᓯᒪᔪᑦ ᐊᑖᓂ 1.0 

ᕚᕕᓐᓛᓐᑯᑦ ᐅᖃᓚᐅᕐᒪᑕ ᐃᒪᓐᓇ “ᑐᑭᓯᐅᒪᔭᕗᑦ ᑖᓐᓇ ᐱᓕᕆᐊᕆᔪᒪᔭᑦᑎᓐᓄᑦ 

ᐊᓯᔾᔨᕈᑕᐅᖁᔭᕗᑦ ᕿᒥᕐᕈᐊᖅᑕᐅᒃᑲᓐᓂᕈᑕᐅᑐᐃᓐᓇᕆᐊᖃᕐᓂᖓᓂᒃ ᐱᔪᓐᓇᐅᑦ 5 

ᑐᓂᔭᐅᓚᐅᖅᑑᑉ ᐃᓗᐊᓂ ᒪᓕᒋᐊᖃᖅᑎᑕᐅᔪᓂᒃ ᐊᑐᕆᐊᖃᖅᑎᑕᐅᔪᓂᒃᓗ 

ᑐᓂᔭᐅᓚᐅᖅᑐᓂ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᑎᓯᐱᕆ 28, 2012-ᒥ ᓄᓘᔮᖕᓂ 

ᐱᓕᕆᐊᖑᔪᒪᔪᓄᑦ”. 

 

ᐊᑐᓕᖁᔭᕗᑦ 

ᒥᑦᑎᒪᑕᓕᒃᒥ ᓄᓘᔮᓕᕆᔨᕋᓛᑦ ᑲᑎᒪᔨᑯᓗᖏᑦ ᑎᓕᐅᕆᓪᓚᑦᑖᖅᐳᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓂᒃ ᕿᒥᕐᕈᐊᑦᑎᐊᖁᓪᓗᒋᑦ ᐃᓱᒪᒃᓴᖅᓯᐅᕈᑎᖃᕐᓗᑎᒃᓗ ᐱᔪᓐᓇᐅᑎᓂ 

ᒪᓕᒋᐊᖃᖅᑎᑕᐅᔪᓂᒃ ᐊᑐᕆᐊᖃᖅᑎᑕᐅᔪᓂᒃᓗ. ᓲᖃᐃᒻᒪ ᐅᓯᑲᖅᑕᖅᑐᓄᑦ ᐅᒥᐊᕐᔪᐊᓄᑦ 

ᐊᖅᑯᑕᐅᔪᒪᔪᖅ ᖃᐅᔨᓴᖅᑕᐅᓯᒪᖏᒻᒪᑦ ᕿᒥᕐᕈᔭᐅᓯᒪᖏᖢᓂᓗ. 

 

ᐊᑖᓂ 1.2 ᑮᓇᐅᔭᓕᐅᕐᓵᓕᓇᓱᖕᓂᕐᒧᑦ ᐱᓕᕆᐊᖑᔪᒪᔪᖅ 

ᑕᐃᓐᓇ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐱᔪᓐᓇᐅᑦ 005 1.1 ᐊᑖᓂ ᐅᖃᖅᓯᒪᖕᒪᑦ 

“ᐅᔭᕋᖕ1ᐊᕐᕕᒃ ᓴᓇᔭᐅᓂᖓᓂ ᕿᖖᒍᐊᓂ ᑐᓚᒃᑕᕐᕕᒃ ᓇᓗᓇᐃᖅᑕᐅᓯᒪᖕᒪᑦ ᐱᖁᑎᓄᑦ 

ᓂᐅᕋᐃᕕᑐᐃᓐᓇᐅᓪᓗᓂ, ᐃᒡᓗᒃᓴᓄᑦ, ᐅᕐᓱᐊᓗᖕᓄᑦ ᐅᔭᕋᖕᓂᐊᕈᑎᓄᓪᓗ 

ᑖᒃᑯᓄᖓᑐᐊᖅ. ᐸᕐᓇᒃᑕᐅᓯᒪᓚᐅᕐᒪᑦ ᕿᖖᒍᐊᓂ ᑐᓚᒃᑕᕐᕕᒃ ᓯᑯᖃᖅᑎᓐᓇᒍ ᑭᓯᐊᓂ 

ᐊᑐᖅᑕᐅᖃᑦᑕᕐᓂᐊᕐᖢᓂ ᐃᒃᐱᑭᑦᑐᕐᔪᐊᕐᓕ ᐊᕐᕌᒍᓕᒫᖅ ᐃᖏᕐᕋᐃᓐᓇᕐᓗᓂ. 

ᐃᒃᐱᑭᑦᑐᕐᔪᐊᕐᓕ ᐊᑐᕈᓐᓇᕐᒃᓯᒃᐸᑦ, ᕿᖖᒍᐊᓃᑦᑐᖅ ᓄᓇᓯᐅᑎᑯᑖᒃᑰᕆᐊᒃᓴᖅ 

ᐊᖏᓗᐊᖅᑐᓄᑐᐊᖅ ᐊᑐᖅᑕᐅᓚᐅᓱᖓᖃᑦᑕᕋᔭᕐᓂᖓᓂᒃ”. 

 

ᐃᒃᓯᕙᐅᑕᓖᒃ, ᕿᖖᒍᐊ ᐱᖁᑎᓄᑦ ᓂᐅᕋᐃᕕᑐᐃᓐᓇᐅᔪᓐᓃᕐᓂᐊᕐᒪᑦ ᐊᑐᕐᓗᒍ 

ᕚᕕᓐᓛᓐᑯᑦ ᐱᔪᓐᓇᐅᑎᖓᑦ 005-ᒦᑦᑐᖅ ᕚᕕᓐᓛᓐᑯᑦ ᐸᕐᓇᒃᓯᒪᔭᖓᑦ ᓲᖃᐃᒻᒪ 

ᓴᕕᕋᔭᒃᓴᒥᒃ ᐅᓯᑲᖅᑕᖃᑦᑕᕈᒪᓕᕐᒪᑕ ᓯᑯᖃᖖᒋᑎᓪᓗᒍ ᑮᓇᐅᔭᓕᐅᕐᓵᓕᓇᓱᖕᓂᕐᒧᑦ 

ᐱᓕᕆᑎᓪᓗᒋᑦ ᖃᐅᔨᒪᔪᖃᖏᒻᒪᑦ ᖃᓄᖅ ᐊᑯᓂᐅᑎᒋᓂᐊᕐᒪᖔᑦ, ᑭᓇ ᖃᐅᔨᒪᕙ 

ᖃᓄᒃᑲᓐᓂᖅ ᕚᕕᓐᓛᓐᑯᑦ ᐸᕐᓇᒃᓯᒪᖕᒪᖔᑕ ᖃᐅᔨᒪᖖᒋᑕᑦᑎᓐᓂᒃ? 

 

ᐊᓯᖏᓪᓗ ᓄᓇᓖᑦ ᓇᓗᓇᐃᕐᑕᐅᓯᒪᔪᑦ ᐊᒃᑐᖅᑕᐅᖃᑕᐅᓂᐊᕐᓂᕋᖅᑕᐅᓪᓗᑎᒃ ᐱᔪᓐᓇᐅᑦ 

005-ᒥ ᐊᒃᑐᖅᑕᐅᓯᒪᔾᔮᔪᓐᓃᕐᒪᑕ ᑕᐃᒪᓐᓇ ᓂᕆᐅᒋᔭᐅᓚᐅᕐᓂᖏᑐᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓂᑦ ᑕᒪᑐᒧᖓ ᐱᓕᕆᐊᖓᔫᑉ ᐊᓯᔾᔨᕐᓂᖓᓄᑦ. 

 

ᐊᑐᓕᕈᔭᐅᔪᖅ 

ᒥᑦᑎᒪᑕᓕᒃᒥ ᓄᓘᔮᓕᕆᔨᕋᓛᑦ ᑲᑎᒪᔨᑯᓗᖏᑦ ᐃᒪᓐᓇ ᐊᑐᓕᖁᔨᕗᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐊᖏᕐᓂᐊᕐᐸᑕ ᑮᓇᐅᔭᓕᐅᕐᓵᓕᔪᒪᓂᕐᒧᑦ ᐱᓕᕆᐊᖑᔪᒪᔪᒥᒃ ᑖᒃᑯᐊ ᐃᓄᐃᑦ 

ᐊᒃᑐᖅᑕᐅᓂᖏᓐᓄᑦ ᐱᕚᓪᓕᕈᑎᒃᓴᖏᓐᓄᓪᓗ ᐊᖏᖃᑎᒌᒍᑎᑦ ᑐᕌᖅᑎᑕᐅᓂᕐᓴᐅᖁᓪᓗᒋᑦ 

ᒥᑦᑎᒪᑕᓕᒃᒧᑦ ᑲᖏᕐᖢᒑᐱᒃᒧᓪᓗ ᐃᓕᔭᐅᓯᒪᓗᓂ ᒪᓕᒋᐊᖃᖅᑎᑕᐅᔪᓄᑦ 

ᐊᑐᐊᕆᐊᖅᑎᑕᐅᔪᓄᓪᓗ ᑮᓇᐅᔭᓕᐅᕐᓵᓕᔪᒪᓂᕐᒧᑦ ᐱᓕᕆᑎᓪᓗᒋᑦ ᑕᐅᕙᓐᓇ 

ᐃᒃᐱᑭᑦᑐᕐᔪᐊᕐᒧᑦ ᓄᓇᓯᐅᑎᑯᑖᖕᒧᑦ ᐊᖅᑯᓯᐊᖑᔪᒪᔪᖅ ᓴᓇᔭᐅᓇᓱᖕᓂᖓᓂ 

ᐊᑐᓕᕋᓱᖕᓂᖓᓂᓗ. 

 

ᐃᒃᓯᕙᐅᑕᓖᒃ, ᐊᐱᖅᑯᑎᒃᓴᖃᐅᕋᒪ ᓄᓘᔮᓕᕆᔨᒃᑯᓐᓄᑦ ᐅᑯᓂᖓ: 

ᐊᑖᓂ 1.3 ᐱᓕᕆᐊᖑᔪᒪᔪᒥ ᐱᑕᖃᕆᐊᓖᑦ 

 

 ᑖᓐᓇ ᐅᖃᐅᓯᖅ ‘ᕿᓚᒻᒥᐅᔪᒃᑯᑦ’ ᑐᑭᓕᐅᖅᑕᐅᔪᓐᓇᖅᐹ? ᑐᑭᖃᖅᐹ ᐅᑭᐅᓂᒃ 

ᑎᓴᒪᓂᒃ (4), ᑕᓪᓕᒪᓂᒃ (5) ᐅᕝᕙᓗ 7? 10? 

 

 ᖃᓄᐃᒻᒪᑦ ᐅᖃᖅᓯᒪᕙ ᐃᒪᓐᓇ “ᐃᒻᒪᖃ 3.5 ᒥᓕᐊᓐ ᑕᓐᔅ ᐊᕐᕌᒍᑕᒫᑦ? 

ᖃᓄᐃᒻᒪᓪᓕ ᐅᖃᖅᓯᒪᖖᒋᓚᖅ ᐃᓱᖃᕐᓗᒍ 3.5 ᒥᓕᐊᓐ ᑕᓐᔅ ᐊᕐᕌᒍᑕᒫᑦ? 

 

 ᐃᒪᐅᓂᖓᓃ?  

ᕚᕕᓐᓛᓐᑯᑦ ᓇᓗᓇᐃᕐᓯᑦᑎᐊᕈᓐᓇᖅᐹᑦ ᑐᑭᖓᓂᒃ ᐆᒪ “ᐃᒪᐅᓂᖓᓂ”? 

ᐃᒪᓐᓇᐅᕙ ᑕᒪᓐᓇ ᐱᓕᕆᕝᕕᐅᔪᖅ ᐊᕙᑖ ᓯᑯᑕᖃᖏᑦᑎᐊᒻᒪᕆᒃᑎᓪᓗᒎ 

ᐅᕝᕙᓘᓐᓃᑦ/ᐊᒻᒪ ᑕᓯᐅᔭᖅ ᓯᑯᑕᖃᖏᑦᑎᐊᒻᒪᕆᒃᑎᓪᓗᒎ? 

 

 ᐆᒃᑐᕋᐅᑕᐅᓂᐊᖅᑐᓂᒃ ᐅᔭᕋᖕᓂᐊᕐᓂᐅᓚᐅᖅᑑᑦ ᐊᔾᔨᑲᓴᑐᐃᓐᓇᕆᖕᒪᒍ 

ᓇᐅᒃᑯᑦ ᐊᔾᔨᒌᖏᓐᓂᖃᖅᐸᒃ ᐸᕐᓇᒃᑕᐅᔪᖅ ᒫᓐᓇ ᑕᐃᓐᓇᐅᓗ 

ᐆᑐᕋᐅᑕᐅᓚᐅᖅᑐᖅ? 

 

 BLIMC ᕚᕕᓐᓛᓐ ᓴᕕᕋᔭᖕᓂᐊᖅᑏᑦ ᑯᐊᐳᕇᓴᖓᑦ ᐃᒪᓐᓇᐅᓂᐊᖅᑐᕆᑦᑎᖕᒪᑕ 

“ᐊᖏᖅᑕᐅᓯᒪᔪᒧᑦ ᐱᓕᕆᔪᓐᓇᕐᓂᕐᒧᑦ ᐱᔪᓐᓇᐅᑎᓄᑦ ᑮᓇᐅᔭᐅᔭᕆᐊᓖᑦ 

ᐊᑐᐃᓐᓇᐅᓕᕐᓂᐊᖅᐳᑦ 2014-ᒥ (ᑕᒫᓂ ᐊᕐᕌᒍᒥ) ᑎᑎᕋᐅᔭᖅᑕᐅᓯᒪᓂᖓ 

ᐊᐅᓚᔾᔭᒋᐊᕐᓂᕐᓗ 2015-ᒥ (ᐊᕐᕌᒎᓂᐊᖅᑐᖅ). ᓇᑉᐸᖅᑕᐅᓂᖓ 

ᐱᔭᕇᖅᑕᐅᒐᔭᕐᖢᓂ ᐊᕐᕌᒍᓂᒃ ᑕᓪᓕᒪᓂᒃ (5) ᓯᕗᓪᓕᖅᐹᑦ ᐃᒃᐱᑭᑦᑐᕐᔪᐊᒃᑯᑦ 

ᓴᕕᕋᔭᒃᓴᐃᑦ ᐊᐅᓪᓚᖅᑎᑕᐅᒐᔭᕐᖢᑎᒃ 2019-ᒥ”. 

ᐊᖏᖅᑕᐅᓯᒪᔪᒧᑦ ᐱᓕᕆᐊᒃᓴᒧᑦ ᑮᓇᐅᔭᖅᑖᕈᓐᓇᕐᓂᖏᑦ ᑲᔪᓯᓂᐊᖅᑯᐃᔨᕚᑦ 

ᐸᕐᓇᒃᑕᐅᓯᒪᓂᖓ ᐊᑐᕐᓗᒍ? 

 

 BLIMC ᕚᕕᓐᓛᓐᑯᑦ ᐅᖃᖅᓯᒪᖕᒪᑕ “ᑕᒪᓐᓇ ᐱᓕᕆᐊᖑᓂᐊᖅᑐᖅ 

ᐃᑲᔫᑎᖃᕐᒥᖕᒪᑦ ᑲᓇᑕᐅᑉ ᐅᑭᐅᖅᑕᕐᑐᒧᑦ ᐸᕐᓇᐅᓯᐊᕆᓯᒪᔭᖏᓐᓄᑦ 

ᓄᒃᑭᒃᓯᒋᐊᕋᓱᒃᖢᑎᒃ ᑲᓇᑕᐅᑉ ᑎᒍᒥᐊᕈᓐᓇᕐᓂᖓᓂᒃ ᐅᑭᐅᖅᑕᖅᑐᒥᒃ. 

 

ᓄᓘᔮᓕᕆᔨᒃᑯᑦ ᑲᑎᒪᔨᑯᓗᖏᑦ ᑎᓕᓯᒋᐊᖅᐳᑦ ᒐᕙᒪᑐᖃᒃᑯᓐᓂᒃ ᓂᖏᕐᑕᖏᑦᑕ 

ᓄᓘᔮᖕᓂ ᐱᓕᕆᐊᖑᔪᒥᑦ ᐃᓚᖏᓐᓂᒃ ᐱᒋᐊᖅᑎᑦᑎᖁᓪᓗᒋᑦ ᒥᑦᑎᒪᑕᓕᐅᑉ 

ᒥᑦᑕᕐᕕᖓᓂᒃ ᓅᑦᑎᓂᕐᒧᑦ, ᐅᒥᐊᒃᑯᕕᖕᒧᑦ/ᐅᖅᑯᐊᓕᐅᕐᓂᕐᒧᑦ ᐊᓯᖏᓐᓄᓪᓗ 

ᓯᕗᓂᒃᓴᒥ ᐱᓕᕆᐊᖑᔪᒪᒐᔭᖖᒍᐊᖅᑐᓄᑦ ᑕᒪᓐᓇ ᑮᓇᐅᔭᓕᐅᕐᓵᓕᓇᓱᖕᓂᕐᒧᑦ 

ᐱᓕᕆᓂᖅ ᐊᑐᖅᑎᓪᓗᒍ??? 

  

1.4  ᐱᓕᕆᐊᖑᔫᑦ ᐱᕙᓪᓕᐊᓂᖓᓄᑦ ᐊᑐᖅᑕᐅᔪᖅ 

 



 4 

 It ᐅᖃᖅᓯᒪᖕᒪᑦ ᐃᒪᓐᓇ “ᕚᕕᓐᓛᓐᑯᑦ ᓴᖅᑭᑦᑎᔭᕆᐊᓖᑦ ᐸᕐᓇᐅᑎᓂᒃ 

ᐃᖅᑲᓇᐃᔭᕐᓂᕐᒧᑦ ᑎᒍᒥᐊᖏᓐᓇᕈᓐᓇᖁᓪᓗᒋᑦ ᐊᔪᖏᑦᑐᓂᒃ ᐃᖅᑲᓇᐃᔭᖅᑎᓂᒃ 

ᐃᓄᐃᓪᓗ ᐃᓚᐅᔪᓐᓇᕐᓂᓕᒫᖏᓐᓂᒃ ᐅᑯᓇᖖᒐᑦ ᑕᓪᓕᒪᓂᑦ ᓄᓇᓕᖕᓂᑦ 

ᖃᓂᒃᓴᓛᖑᔪᓂᒃ ᐱᓕᕆᕝᕕᐅᔪᒧᑦ (ᒥᑦᑎᒪᑕᓕᒃ, ᐃᒃᐱᐊᕐᔪᒃ, ᐃᒡᓗᓕᒃ, ᓴᓂᕋᔭᒃ 

ᑲᖏᕐᖢᒑᐱᒃᓗ) ᓇᑉᐸᖅᑕᐅᓇᓱᒃᓂᖓᓂ ᐅᔭᕋᖕᓂᐊᕐᕕᒃ. 

 

ᑕᐃᒪᓕ ᓄᓘᔮᖕᓂ ᐱᓕᕆᐊᖑᔪᖅ ᒥᒃᖠᒋᐊᕐᓯᒪᓕᖅᑎᓪᓗᒍ ᑮᓇᐅᔭᓕᐅᕐᓵᓕᓇᓱᖕᓂᕐᒧᑦ, 

ᐊᓯᖏᑦ ᓄᓇᓖᑦ ᓲᕐᓗ ᐃᒃᐱᐊᕐᔪᒃ, ᑲᖏᕐᖢᒑᐱᒃ, ᓴᓂᕋᔭᒃ, ᐃᒡᓗᓕᒃ ᐃᖃᓗᐃᓪᓗ 

ᐊᒃᑐᖅᑕᐅᖏᓐᓂᖅᓴᐃᓂᐊᓕᕐᒪᑕ. 

 

ᒥᑦᑎᒪᑕᓕᒃᒥ ᓄᓘᔮᓕᕆᔨᒃᑯᑦ ᑲᑎᒪᔨᑯᓗᖏᑦ ᑎᓕᐅᕆᒋᐊᕈᒪᕗᑦ ᕚᕕᓐᓛᓐᑯᓐᓂᒃ 

ᓵᖖᒐᓂᕐᓴᐅᖁᓕᕐᖢᒋᑦ ᒥᑦᑎᒪᑕᓕᒃᒥᐅᓂᒃ ᑲᖏᕐᖢᒑᐱᒃᒥᐅᓂᒃᓗ ᐊᐅᓚᓕᕐᑎᓪᓗᒍ 

ᐅᔭᕋᖕᓂᐊᕐᓂᖅ, ᓲᖃᐃᒻᒪ ᐊᒃᑐᖅᑕᐅᓯᒪᔪᑑᓂᐊᕋᑦᑕ ᓄᓇᓕᖕᓂᑦ 

ᑮᓇᐅᔭᓕᐅᕐᓵᓕᓇᓱᖕᓂᕐᒧᑦ ᐱᓕᕆᐊᖑᑎᓪᓗᒍ, ᐃᒃᐱᑭᑦᑐᕐᔪᐊᕐᒧᑦ ᓄᓇᓯᐅᑎᑯᑖᑦ ᐊᖅᑯᑖ 

ᑐᓚᒃᑕᕐᕕᖓᓄ ᐃᖏᕐᕋᓯᓇᓱᖕᓂᖏᓐᓂ. 

 

1.5 ᐱᓕᕆᐊᖑᔪᒥ ᐊᒃᓱᕈᕐᓇᕐᓂᖏᑦ 

ᖃᓄᐃᓕᒐᔭᖅᐸᓕ ᑕᒪᓐᓇ ᑮᓇᐅᔭᓕᐅᕐᓵᓕᓇᓱᖕᓂᕐᒧᑦ ᐱᓕᕆᓂᖅ ᑕᑯᒃᓴᐅᔪᒃᑯᑦ 

ᐱᕚᓪᓕᕈᑕᐅᖏᑉᐸᑦ ᕚᕕᓐᓛᓐᑯᓐᓄᑦ ᑎᒍᒥᐊᖅᑎᖏᓐᓄᓪᓗ? 

 

ᖃᓄᐃᒃᑲᔭᖅᐸᓪᓕ ᓄᓇᕐᔪᐊᕐᒥ ᓴᕕᕋᔭᒃᓴᓄᑦ ᐊᑭᖓ ᕿᑲᕐᓯᔾᔫᒥᖏᑉᐸᑦ 

(ᑕᕝᕙᓂᑦᑕᐃᓐᓈᓕᖏᑉᐸᑦ)? 

 

ᑕᐃᒪᓕ ᑕᒪᓐᓇ ᑮᓇᐅᔭᓕᐅᕐᓵᓕᓇᓱᖕᓂᕐᒧᑦ ᐃᖏᕐᕋᑦᑎᐊᓕᖅᐸᑦ, ᓂᕆᐅᒋᔭᐅᓯᒪᖕᒪᑦ 

ᐅᒥᐊᕐᔪᐊᑦ 55-ᖏᓐᓃᑦᑐᑦ ᑕᒪᐅᖖᒐᖃᑦᑕᕋᔭᕆᐊᖓ ᐊᕐᕌᒍᑕᒫᑦ, ᑕᕝᕙᓃᖃᑕᐅᕚᑦ 

ᐱᖁᑎᓂᒃ ᐅᓯᑲᖅᑕᖅᑐᑦ? ᐊᒻᒪ ᐅᕐᓱᐊᓗᖕᓂᒃ ᐅᓯᑲᖅᑕᖅᑐᑦ? 

ᖃᓄᖅ ᐅᓄᖅᑎᒋᓂᐊᖅᐸᑦ ᐅᒥᐊᕐᔪᐊᑦ ᐃᓚᐅᑎᓪᓗᒋᑦ ᐱᖁᑎᓂᒃ ᐅᕐᓱᐊᓗᖕᓂᒃᓗ ᐅᓯᔪᑦ? 

 

1.6 ᐱᓕᕆᐊᖑᓂᐊᖅᑑᑦ ᖃᖓᒃᑰᖃᑦᑕᕐᓂᐊᕐᓂᖓ ᐊᑯᓂᐅᑎᒋᓂᐊᕐᓂᖓᓗ 

ᖃᓄᐃᓕᒐᔭᖅᐸ ᑕᒪᓐᓇ ᑮᓇᐅᔭᓕᐅᕐᓵᓕᓇᓱᖕᓂᕐᒧᑦ ᐱᓕᕆᐊᖑᔪᒪᔪᖅ 

ᑲᔪᓯᑲᐅᑎᒋᔪᓐᓇᖏᑉᐸᑦ ᐃᓚᒋᐊᕈᑕᐅᓚᐅᖅᑎᓪᓗᒍ ᐱᔪᓐᓇᐅᑎᖏᓐᓄᑦ? 

 

ᖃᓄᐃᓐᓂᐊᖅᐸᓕ ᓴᕕᕋᔭᒃᓴᐅᑉ ᐊᑭᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᑕᒻᒪᕐᓯᒪᒃᐸᑕ? 

 

1.7 ᑮᓇᐅᔭᓕᐅᕐᓵᓕᓇᓱᖕᓂᕐᒧᑦ ᐱᓕᕆᓂᐅᑎᓪᓗᒍ ᐱᓪᓗᐊᑕᐅᓂᖏᑦ 

ᐱᓕᕆᕝᕕᓗᐊᑕᐅᓂᐊᕐᒪᑕ ᐅᔭᕋᖕᓂᐊᕐᕕᒃ, ᐊᖅᑯᑖ ᑖᓐᓇᓗ ᕿᖖᒍᐊᓂ 

ᑐᓚᒃᑕᕐᕕᖓ. ᑕᒪᕐᒥᒃ ᐅᔭᕋᖕᓂᐊᕐᕕᖃᕐᕕᒃ ᕿᖖᒍᐊᓂᓗ ᑐᓚᒃᑕᕐᕕᖓ ᐱᑕᖃᕐᓂᐊᕐᒪᑎᒃ 

ᐃᖅᑲᓇᐃᔭᐅᑎᒃᓴᓕᒫᖏᓐᓂᒃ ᐊᐅᓚᑦᑎᐊᕈᓐᓇᖁᓪᓗᒋᑦ ᐱᖃᓯᐅᖢᒋᑦ ᒥᐊᓂᕐᓯᕆᕝᕖᑦ 

ᑎᑎᕋᒃᑯᕕᖏᓪᓗ ᐃᒡᓗᐃᑦ, ᓯᕐᓗᐊᑦ ᐃᓕᐅᖅᑲᐃᕝᕖᓪᓗ, ᓴᕕᕋᔭᒃᓴᒧᑦ ᓈᕕᑦᑎᕝᕕᑦ 

ᑭᓂᕆᓂᖏᓐᓄᓪᓗ ᓯᐊᒻᒪᔾᔭᐃᒃᑯᑎᖏᑦ, ᓯᓂᒃᕖᑦ, ᐃᒥᖃᕐᕖᑦ, ᑭᓈᓗᖕᓄᑦ ᐃᕐᕈᖅᑐᐃᕝᕖᑦ, 

ᐊᒃᑕᕐᕖᑦ ᓴᐅᓯᕖᓪᓗ, ᐃᑯᒻᒪᖅᑯᑎᑦ, ᐅᕐᓱᐊᓗᖃᕐᕖᑦ, ᑐᓴᐅᑎᓕᕆᕝᕖᑦ ᒥᑦᑕᕐᕖᓪᓗ. 

 

ᑕᒪᒃᑯᐊᖑᑎᓪᓗᒋᑦ ᐱᓕᕆᕝᕖᑦ, ᐅᔭᕋᖕᓂᐊᕐᕕᖕᒥ ᐱᑕᖃᒃᑲᓐᓂᕆᓪᓗᓂ 

ᐅᔭᕋᖕᓂᐊᕐᕕᐅᔪᒥᒃ ᐃᓗᓕᐅᖅᑕᐅᕙᓪᓕᐊᓪᓗᓂ, ᓄᓇᓯᐅᑎᑦ ᐅᔭᕋᖕᓂᐊᕈᑎᑦ, 

ᖄᖅᑕᖅᑐᓄᑦ ᑐᖅᑯᖅᓯᒪᕝᕖᑦ, ᐅᔭᕋᑐᐃᓐᓇᐃᑦ ᐲᔭᖅᑕᐅᓂᑯᑦ, ᓯᖁᑦᑎᕆᔾᔪᑎᑦ 

ᓇᓕᒧᖏᑦᑐᓂᒃ, ᓄᓇᓯᐅᑎᓪᓗ ᐅᓯᓕᖅᓱᐃᔾᔪᑎᑦ ᓴᕕᕋᔭᒃᓴᒧᑦ.   

 

ᕿᖖᒍᐊᓂ ᑐᓚᒃᑕᕐᕕᒃ ᖀᓇᐅᔭᓕᐅᕐᓵᓕᓇᓱᖕᓂᕐᒧᑦ ᐱᓕᕆᓕᖅᐸᑕ ᐃᓗᐃᑦᑑᓕᕐᓂᐊᕐᒪᑦ. 

ᐱᑕᖃᕐᓂᐊᕐᖢᓂ ᑕᐅᕙᓂ ᐳᒃᑕᔪᒥᒃ ᐱᖁᑎᓄᑦ ᓂᐅᕋᐃᕕᖕᒥᒃ, ᓴᕕᕋᔭᒃᓴᓄᑦ 

ᐅᓯᑲᖅᑕᕐᕕᖕᒥᒃ, 3.5 ᒥᓕᐊᓐ ᑕᓐᔅ ᐅᕿᖏᓐᓂᓕᖕᓄᑦ ᖃᓕᕇᒃᑎᓯᒪᔪᓂᒃ ᓴᕕᕋᔭᒃᓴᓂᒃ, 

ᐅᓄᖅᑐᓂᒃ ᐃᓕᐅᖅᑲᐃᕝᕕᑐᐃᓐᓇᕐᓂᒃ, ᓯᓂᒃᕖᑦ ᑭᓈᓗᓕᕆᕝᕕᓪᓗ, ᐅᕐᓱᐊᓗᖃᕐᕖᑦ, 

ᓯᕐᓗᐊᓪᓗ ᐊᔾᔨᒌᖏᑦᑐᑦ ᑎᑎᕋᕐᕕᓪᓗ.   

 

1.9 ᒪᑐᔭᐅᓂᖓ ᒪᑐᔭᐅᓯᒪᓕᖅᑎᓪᓗᒍᓗ  

ᐃᓕᖅᑯᓯᖓᓄᑦ ᐅᑎᖅᑎᑕᐅᓂᖓᓄᑦ ᐸᕐᓇᐅᑕᐅᓯᒪᔪᑦ ᑮᓇᐅᔭᐃᓪᓗ ᓴᓂᕐᕙᒃᑕᐅᓯᒪᔪᑦ 

ᓴᓗᒻᒪᕐᓴᐃᔾᔪᑎᒃᓴᐃᑦ ᐱᑕᖃᑐᐊᖅᐸᑖ?  

  

ᑐᒃᑐᐃᑦ ᓇᕈᔪᓐᓇᕐᓂᖏᓐᓄᑦ ᐅᓄᕐᓂᖏᓐᓄᓪᓗ ᐊᒃᑐᖅᑕᐅᓂᐊᕆᐊᖓ 

ᓂᕆᐅᓇᖏᑦᑐᖅ. 

ᐊᖏᖃᑎᒋᖖᒋᑕᕗᑦ, ᐄ ᒫᓐᓇᓚᐅᑲᖃᐃ ᑭᓯᐊᓂ ᑐᒃᑐᐃᑦ ᐅᑎᖅᐸᑕ ᑕᒪᐅᖓ 

ᐊᔾᔨᒋᒐᔭᖖᒋᑕᖓᖃᐃ? 

 

ᖃᐅᔨᓯᒪᕗᒍᑦ ᐊᒃᑐᖅᑕᐅᓕᖅᐸᓪᓕᐊᔾᔮᖏᓐᓂᖏᓐᓂᒃ ᐅᓯᑲᖅᑕᕐᕕᐅᓕᖅᐹᓪᓕᕋᓗᐊᖅᐸᑦ 

ᕿᖖᒍᐊ ᑕᓯᐅᔭᕐᓗ. 

ᐊᖏᖃᑎᒋᖖᒋᑕᕗᑦ ᐊᒃᑐᖅᑕᐅᕙᓪᓕᐊᓂᐊᖅᑐᖃᐃ ᐊᕐᕌᒍᓂᒃ ᐱᖓᓱᓂᒃ 

ᐃᖏᕐᕋᓕᖅᐸᑦ?  

 

ᐊᒃᑐᖅᓯᓂᖓ ᑕᕆᐅᕐᒥᒃ ᐃᖅᑲᖓᓂᒃᓗ ᒥᑭᑦᑑᓂᐊᕐᒪᑦ ᓴᕕᕋᔭᒃᓴᓂᒃ ᐅᓯᓕᕐᓱᕐᕕᐅᑦ 

ᖃᓂᒋᔮᓂ ᐃᓱᒪᒋᓪᓗᑎᒍᓗ ᐅᔾᔨᕐᓇᓗᐊᔾᔮᖏᓐᓂᖓ. 

ᐊᖏᖃᑎᒋᖖᒋᑕᕗᑦ, ᖃᐅᔨᓂᐊᖅᑐᒍᑦ ᑕᒪᓐᓇ ᓱᓕᖕᒪᖔᑦ ᑲᔪᓯᒃᐸᑦ. 

 

ᑕᕆᐅᕐᒥᐅᑕᐃᑦ ᐃᓂᖏᑦᑕ ᐊᒃᑐᖅᑕᐅᓂᖓ ᑕᕝᕙᓂᑑᓂᐊᖅᑐᖅ ᓴᕕᕋᔭᒃᓴᐅᑦ 

ᐃᓕᔭᐅᕝᕕᒋᓯᒪᔭᖓᓂ ᐅᔾᔨᕐᓇᔾᔮᕋᓱᒋᔭᐅᖏᖢᓂᓗ. 

ᐊᖏᖃᑎᒋᖖᒋᑕᕗᑦ ᖃᐅᔨᓂᐊᖅᐳᒍᑦ ᑕᒪᓐᓇ ᓱᓕᖕᒪᖔᑦ ᑲᔪᓯᓐᓂᖅᐸᑦ? 

ᑕᕆᐅᑦ ᓂᕐᔪᑎᖏᓐᓂᒃ ᐳᐃᔨᓂᒃ ᓴᖅᐱᓕᖕᓂᒃᓗ ᐊᒃᑐᖅᓯᓯᒪᓂᖓ 

ᐅᔾᔨᕐᓇᔾᔮᕋᓱᒋᔭᐅᖏᑦᑐᖅ ᓯᑯᖃᖖᒋᑎᓪᓗᒍ ᐅᓯᑲᖅᑕᕐᓂᕐᒧᑦ. 

ᐊᖏᖃᑎᒋᖖᒋᑕᕗᑦ, ᖃᐅᔨᓂᐊᖅᐳᒍᑦ ᑕᒪᓐᓇ ᓱᓕᖕᒪᖔᑦ ᑲᔪᓯᓐᓂᖅᐸᑦ? 

 
wM]f6g6 !!ug6 moQxo5 x7ml XFn6bwomij5 xp}Qqt5tJc6X5 xgxZ6 
X?8Mf5 xgo6t5tZ/6S5 moQxo4i4 X[FnbsJci6X9l 
xp]Qqt5tJciDil8i5 xgxA6u4 wcNw/6to]m5 W/ExcqM5b6gi5 
xgxZos6lQ5 xz/6N6gi4 wuxl4i4l X[n6i6u5 x7m xp}Qqt5ti6j5 
wodyE/z s?li x3Nsiz xabsizl8i5 mo4lA 
 
wkw5 wcNw/6]t5 i3Jti4 xaNhAN6iq5 drst9l NlNw/6ymtxmb 
 
wkw wcNw/6t5 i3Jti5 xaNh4iq5 frst9l kNKu kNbDts2 
xqDtzi mo4lt4. wkw5 wcNw/6t5 wyDN4S5 WoExAJ2 wlxk5 
xaNh4lt4 wcNw/6NstNA  GX?Mf5 xgxZqi5 cspnExo4H , frsu4 
xgqg5 !rMubu4 ci8icli w4lw5 s/Cix6F3ul xg6bshk5 
Gszy4i6nj9li5 Wd/f5 Wd/s4Xb xb6N5gudNQ5H. 
 
wkw5 wcNw/6t5 xaNhANd/K5 xqctQAbs?Q6ym4m4 X?8Mf8i5 er6bi 
wkw5 vgpctQf8i9l kNK6bDtmE4ul ttC6ymJ6 wMf6g xF4g5ymji 
Nimz5 SwAgwN6bC. 
b4fxl kN]Ku x?toEpf5 vtmpq8i5 whm4n6ysDbstxd/K5 
 
d/8Nu4 w4y?xbo4 
   


